
विपन्न लक्षित छात्रवतृ्ति कार य्ान्वयनका जटिलता

भोला पासवान

परिचय
विद्यालय तहमा वितरण भइरहकेो विपन्न लक्षित छात्रवतृ्ति कार य्ान्वयनमा देखिएका जटिलता 
केलाउने प्रयत्न यो लेखमा गरिएको छ । सीमान्तकृत सामाजिक समूहको शिक्षामा पहुँच 
विस्तार गर्न र शैक्षिक गुणस्तर उकास्न भनेर नेपाली राज्यले सार्वजनिक स्रोत खर्च गरी 
विभिन्न प्रकारका छात्रवतृ्ति कार्यक्रम सञ्चालन गर्दै आइरहेको छ ।1 विभिन्न अध्ययनले 
यस्ता छात्रवतृ्ति कार्यक्रमले विद्यार्थी भर्ना दरमा वदृ्धि गरेको दखेाएका छन् (सेरिड सन् २००४; 
आचार्य र लुइँटेल सन् २००६; काफ्ले २०७५) । तर सँगसँगै, यी छात्रवृत्तिको वितरण 
तथा व्यवस्थापन कार्य पारदर्शी नभएको, अनुगमन संयन्त्र प्रभावकारी नहुँदा छात्रवतृ्तिको 
रकम हिनामिना हुने गरेको (कुलुङ २०६४; पासवान २०७५; भट्ट २०७७), छात्रवतृ्तिका 
लागि विनियोजित रकम खर्च नभएको (गौतम २०७६) र झञ्झटिलो प्रक्रिया पार गर्नुपर्ने 
भएकाले लक्षित समूहका विद्यार्थीले छात्रवतृ्ति प्राप्त गर्न समेत असफल भएको समाचार 
आएका छन् (पासवान २०७६; गौतम २०७७) । यी सबले गर्दा छात्रवृत्ति कार्यक्रमको 
औचित्यमाथि नै प्रश्न खडा भएको छ ।

विपन्न सामाजिक समूहका विद्यार्थीलाई विद्यालयमा टिकाउन र उनीहरूको शैक्षिक 
उन्नयनमा सघाउन नेपाल सरकारले विश्व बैंकको ॠण सहयोगमा २०७४ सालबाट विपन्न 
लक्षित छात्रवतृ्तिको व्यवस्था गरेको छ । यद्यपि, हरेक वर्ष छात्रवतृ्तिका लागि विनियोजन 
हुँदैआएको रकम लक्षित समूह (विपन्न विद्यार्थी) ले नपाएर विनियोजित रकमको ठूलो 
हिस्सा “फ्रीज” हुँदैआएको छ (एडुखबर २०७६; पासवान २०७६; गौतम २०७७) । यो 
लेखमा आर्थिक वर्ष (आ.व.) २०७४/७५ यता वितरण हुँदैआएको विपन्न लक्षित छात्रवतृ्ति 
(यसपछि छात्रवतृ्ति मात्र पनि) देखिएका जटिलतालाई केलाइएको छ । छात्रवतृ्ति वितरण 
प्रक्रिया झञ्झटिलो र प्राविधिक भएको र धेरै हदसम्म प्रशासनिक झमेलाका कारण लक्षित 
समूहका विद्यार्थीले छात्रवतृ्ति प्राप्त गर्न नसकेको लेखले देखाउँछ । थप, विपन्नतम समूहमा 
पर्ने मधेसी दलितसम्म यो छात्रवतृ्ति यथोचित रूपमा पुग्न नसकेको पनि यसले देखाउँछ । 

1 अहिले विद्यालय तहमा कम्तिमा विभिन्न १६ प्रकारका छात्रवृत्ति कार य्ान्वयनमा रहेको 
देखिन्छ (हेर्नुहोस्, अनुसूची १) ।

समाज अध्ययन १६ ः १२७–१५८, २०७८

साथै, लक्षित समूहसम्म छात्रवतृ्ति कार्यक्रम पुग्नबाट रोक्ने विभिन्न नीतिगत कमजोरीहरू 
पनि लेखमा केलाइएको छ । 

यो लेख तयार गर्न छात्रवृत्ति सम्बन्धी नीति-नियम-निर्देशिका, विपन्न लक्षित 
छात्रवृत्तिबारे (अ)प्रकाशित प्रतिवदन र यसबारे विभिन्न पत्रपत्रिकामा प्रकाशित भएका 
सामग्रीलाई अध्ययन गरिएको छ । छात्रवृत्ति कार्यक्रम कार य्ान्वयन भैरहेका प्रदेश २ 
का विद्यालयका प्रधानाध्यापक (प्रअ), शिक्षक, स्थानीय सरकारका प्रतिनिधि र शिक्षा 
अधिकारीसँग पनि अध्ययन क्रममा अन्तर्वार्ता गरिएको थियो । यस बाहेक, दलित 
सरोकार मञ्च, सप्तरीले विद्यालय शिक्षाबारे विभिन्न समय (२०७५–२०७७ साल) मा 
आयोजना गरेका बहस तथा छलफल कार्यक्रममा छात्रवतृ्तिबारे सहभागीले व्यक्त गरेका 
विचारलाई समेत यो लेखमा समेटिएको छ । लेखको पहिलो खण्डमा विद्यालय तहमा 
छात्रवतृ्ति सम्बन्धी नीतिगत व्यवस्था र विपन्न लक्षित छात्रवतृ्ति कार्यक्रमबारे संक्षेपमा चर्चा 
गरिन्छ । आ.व. २०७४/७५ यता छात्रवतृ्ति कार्यान्वयनको अवस्था दोस्रो खण्डमा प्रस्तुत 
गरिएको छ । त्यस पछिको खण्डमा खास गरी प्रदेश २ को र त्यसमा पनि मधेसी दलितको 
छात्रवतृ्तिमा पहुँचको अवस्था चर्चा गरिएको छ । छात्रवतृ्ति कार्यक्रमका कमजोरीहरूलाई 
अन्तिम खण्डमा केलाइएको छ । 

विपन्न लक्षित छात्रवतृ्ति
नेपालको संविधान २०७२ मा शिक्षाको हकलाई मौलिक हक अन्तर्गत राखिएको छ । 
नेपालका प्रत्येक नागरिकलाई आधारभूत तह सम्मको शिक्षा अनिवार्य र निःशुल्क तथा 
माध्यमिक तह सम्मको शिक्षा निःशुल्क पाउने हकको व्यवस्था संविधानले गरेको छ ।2 
संविधानमा भएका प्रावधान कार्यान्वयन गर्न सरकारले ल्याएको अनिवार्य तथा निःशुल्क 
शिक्षा सम्बन्धी ऐन, २०७५ मा छात्रवतृ्ति सम्बन्धी व्यवस्था गरिएको छ । उक्त ऐन (हेर्नुहोस्, 
दफा २३.१) मा मानव विकास सूचकांकको दृष्टिकोणले पछाडि परेका क्षेत्रको तोकिएका 
समुदाय वा विपन्न वा अपांगता भएका नागरिकको परिवारका बालबालिकालाई सम्बन्धित 

2 नेपालको संविधान २०७२ ले प्रत्येक नागरिकलाई आधारभूत शिक्षामा पहुँच, राज्यबाट 
आधारभूत तह सम्मको शिक्षा अनिवार्य र निःशुल्क तथा माध्यमिक तह सम्मको शिक्षा निःशुल्क 
पाउने व्यवस्था गरेको छ । त्यसै गरी अपांगता भएका र आर्थिक रूपले विपन्न नागरिकलाई कानून 
बमोजिम निःशुल्क उच्च शिक्षा पाउने र दृष्टिविहीन नागरिकलाई ब्रेललिपि तथा बहिरा र स्वर वा 
बोलाइ सम्बन्धी अपांगता भएका नागरिकलाई सांकेतिक भाषाको माध्यमबाट कानून बमोजिम 
निःशुल्क शिक्षा पाउने हक समेत छ । साथै, मातृभाषामा शिक्षा पाउने र त्यसका लागि विद्यालय 
तथा शैक्षिक संस्था खोल्ने र सञ्चालन गर्ने हक समेत संविधानले प्रदान गरेको छ (हेर्नुहोस्, 
नेपाल सरकार २०७२) ।

स्थानीय तहले आधारभूत तह सम्मको शिक्षा प्राप्त गर्न मासिक छात्रवतृ्ति, शैक्षिक सामग्री 
वा विद्यार्थीको सिकाइमा मद्दत पुग्ने अन्य कुनै सामग्री व्यवस्थाका निम्ति खर्च गर्नुपर्ने 
प्रावधान छ (नेपाल सरकार २०७५) । 

यसअघि फागुन २२, २०६२ मा नेपाल सरकारले विद्यार्थी वित्तीय सहयोग कोष विकास 
समिति (विविसकोविस) गठन गरेको थियो । आर्थिक रूपले विपन्न, अपांग, पिछडिएका 
जनजाति, जेहनेदार, दलित वा दरु्गम क्षेत्रका विद्यार्थीको पहिचान गरी त्यस्ता विद्यार्थीहरूलाई 
आवश्यकता अनुसार छात्रवृत्ति, अनुदान तथा ॠण सहयोगको व्यवस्था गर्ने समितिको 
मूल उद्देश्यमध्ये एक हो (श्री ५ को सरकार २०६२) । शैक्षिक ॠण सहयोगको माध्यमबाट 
विपन्न विद्यार्थीलाई प्राविधिक विषयमा पहुँच वदृ्धि गर्न सहयोग पुग्ने र अल्पसंख्यक तथा 
सीमान्तकृत वर्गका विद्यार्थीको शिक्षामा पहुँच अभिवदृ्धि गर्न सकिन विश्वास समितिको 
देखिन्छ । समितिले विश्व बैंकको आर्थिक सहयोगमा सञ्चालित दोस्रो उच्च शिक्षा सुधार 
परियोजना (सन् २००७–२०१४) मार्फ त विज्ञान विषय लिएर “प्लस टु” पढ्ने विद्यार्थी र 
स्नातक तहका विपन्न विद्यार्थीलाई आर्थिक सहयोग गर्दै आइरहेको थियो  । 

२०७४ सालबाट शिक्षा मन्त्रालय, शिक्षा विकास तथा मानव स्रोत केन्द्रले तोकेको 
२५ जिल्लामा कक्षा ११ मा अध्ययनरत छात्रछात्रालाई विपन्न लक्षित छात्रवृत्ति प्रदान 
गर्न शुरू गरियो ।3 साथै, विज्ञान विषय लिई कक्षा ११ मा अध्ययन गर्ने छात्रछात्रालाई 
समेत प्रोत्साहन गर्न छात्रवतृ्ति प्रदान गर्ने भनियो । विपन्न लक्षित छात्रवतृ्ति कार्यान्वयन 
कार्यविधि, २०७४ (पहिलो संशोधन, २०७५) मा २०७५ सालबाट २५ जिल्लामा कक्षा 
९ मा विपन्न लक्षित छात्रवृत्ति कार य्ान्वयनमा ल्याइयो । सो छात्रवृत्ति कार य्ान्वयनमा 
आएपछि २०७६ बाट नेपालभरकै सम्पूर्ण विद्यालयमा कक्षा ९ र ११ मा विपन्न लक्षित 
छात्रवतृ्तिको कार्यान्वयन गरियो । 

विद्यालय बाहिर रहेका बालबालिकालाई विद्यालयको पहुँचमा ल्याउन, टिकाउन 
तथा समग्र सिकाइ उपलब्धि सुधार गर्न विपन्न लक्षित छात्रवृत्ति कार्यक्रम ल्याइएको 
हो (गौतम २०७७) । कक्षा ९ देखि १२ सम्म अध्ययन गरिरहेका गरिब तथा विपन्न 
वर्गका विद्यार्थीलाई वार्षिक रूपमा शैक्षिक सत्र शुरू हुनुअगाडि नै यो छात्रवतृ्ति वितरण 
गरिन्छ । छात्रवतृ्ति पाउने विद्यार्थी छनोट प्रत्येक घर/परिवारको महत्त्वपूर्ण परिसूचकमध्ये 
उपभोग खर्चसँग प्रत्यक्ष सम्बन्ध राख्ने प्रतिनिधि सूचक र गरिबी मापन सर्वेक्षणबाट प्राप्त 
परिसूचकको तथ्यांकीय विधिबाट संयोजन गरी तयार पारिएको “प्रोक्सी मिन्स टेस्टिङ” 

3  नेपाल जीवनस्तर सर्वेक्षण तेस्रो गरिबी विश्लेषणका लागि छनोट गरिएका निम्न २५ 
जिल्लाहरू : भोजपुर, खोटाङ, सिराहा, सिन्धुली, रामेछाप, रौतहट, गोरखा, तनहुँ, बाग्लुङ, 
कपिलवस्तु, अर्घाखाँची, प्युठान, रोल्पा, रुकुम, बर्दिया, जाजरकोट, डोल्पा, हुम्ला, जुम्ला, 
कालिकोट, मुगु, बझाङ, बाजुरा, अछाम र कैलाली ।

(पीएमटी) विधि अपनाइन्छ । छात्रवतृ्तिका लागि आवेदन दिन चाहने विद्यार्थीले समितिले 
उपलब्ध गराएको फाराम (हेर्नुहोस्, अनुसूची २) भर्नुपर्ने हुन्छ । सो फाराममा भरिएका 
सूचना सही हुन् भन्नका निम्ति सम्बन्धित वडाका जनप्रतिनिधि र प्रधानाध्यापकले त्यसमा 
सहीछाप गर्नुपर्ने हुन्छ । त्यसपछि सो फाराम विद्यालयमा संकलन गरिन्छ र फाराममा भरिए 
अनुसारको विवरण समितिले सञ्चालन गर्ने वेबसाइटमा गई विद्यालयले अपलोड गर्छ  । 
विविसकोविसले तथ्यांक विश्लेषण गरी विद्यार्थीलाई विभिन्न क्विन्टाइलमा बाँड्छ, र सोही 
आधारमा छात्रवतृ्ति पाउने विद्यार्थी चयन हुन्छन् । छात्रवतृ्तिका लागि छानिएका विपन्न 
विद्यार्थीको बैंक खाता खोली सोही खातामा छात्रवृत्ति रकम (६ देखि २४ हजारसम्म) 
समितिले चौमासिक रूपमा “ट्रान्सफर” गरिदिन्छ । 

विपन्न लक्षित छात्रवतृ्ति कार य्ान्वयनको अवस्था 
विपन्न लक्षित छात्रवृत्ति कार य्ान्वयनको स्थिति बुझ्नका लागि वितेका तीन आ.व. 
(२०७४/७५ देखि यता) को छात्रवृत्ति कार य्ान्वयनको स्थितिलाई यस खण्डमा प्रस्तुत 
गरिएको छ । कति छात्रवृत्ति वितरण गर्ने लक्ष्य थियो, कति रकम विनियोजित गरियो, 
कति विद्यार्थीले फाराम भरे, कतिले छात्रवतृ्ति पाए भनेर यो खण्डमा चर्चा गरिएको छ । 

आ.व. २०७४/७५ मा छात्रवतृ्ति वितरण अवस्था 
विपन्न लक्षित छात्रवतृ्ति माध्यमिक तहको ९–१२ कक्षामा कार्यान्वयनमा छ । विद्यालय 
तहमा आ.व. २०७४/७५ मा कक्षा ९ देखि १२ सम्म विज्ञान बाहेक विषय अध्ययन 
गर्ने ५०,०५२ विद्यार्थी र कक्षा १० देखि १२ सम्म विज्ञान विषय अध्ययन गर्ने ३,५०७ 
विद्यार्थीका लागि छात्रवतृ्ति रकमको व्यवस्था गरिएको थियो (चौहान २०७७) । यो वर्ष सबै 
कक्षाका गरी कुल ३१,६३९ जनाले छात्रवतृ्तिका लागि आवेदन दिएका थिए (तालिका १) । 

तालिका १ : आ.व. २०७४/७५ मा आवेदकको विवरण
कक्षा छात्रा छात्र  जम्मा आवेदक

११ विज्ञान ८६४ १,६९६ २,५६०

११ विज्ञान बाहकेका विषय ३,६९५ २,१६६ ५,८६१

८ १२,७७२ १०,४४६ २३,२१८

जम्मा १७,३३१ १४,३०८ ३१,६३९

स्रोत : विविसकोविस कार्यालयबाट उपलब्ध गराइएको विवरणका आधारमा तयार गरिएको ।

आवेदन दिनमध्ये कक्षा ११ मा विज्ञान विषय अध्ययन गर्ने छात्रा ८६४ र छात्र 
१,६९६ गरी २,५६० जना थिए । कक्षा ११ का विज्ञान बाहेकका अन्य विषयमा अध्ययन 
गर्न छात्रा ३,६९५ र छात्र २,१६६ गरी कुल ५,८६१ जना थिए । त्यसै गरी कक्षा ८ का 
१२,७७२ छात्रा र १०,४४६ छात्र गरी कुल २३,२१८ जनाले छात्रवतृ्तिका लागि आवेदन 
दिएका थिए । यो आ.व.मा आवेदन दिएकामध्ये कक्षा ११ मा विज्ञान विषय अध्ययनका 
लागि १,३५३ जना, विज्ञान बाहेकका अन्य विषय अध्ययन गर्न १,१९७ जना र कक्षा ८ 
का ५,१०९ जना प्रारम्भिक सूचीमा परे । यसरी कुल आवेदकमध्ये करिब २४ प्रतिशत 
अर्थात ७,४५९ जना प्रारम्भिक छनोटमा परेको देखियो (तालिका २) ।

तालिका २ : आ.व. २०७४/७५ को प्रारम्भिक सचूीमा छनोट भएका आवेदक
कक्षा छात्रा छात्र जम्मा

११ विज्ञान ४२८ ७२५ १,३५३

११ विज्ञान बाहकेका विषय ७४८ ४४९ १,१९७

८ २,९०३ २,२०६ ५,१०९

जम्मा ४,०७९ ३,३८० ७,४५९

स्रोत : विविसकोविस कार्यालयबाट उपलब्ध गराइएको विवरणका आधारमा तयार गरिएको ।

आ.व. २०७४/७५ मा विपन्न लक्षित छात्रवतृ्तिको प्रारम्भिक सूचीमा परेका ७,४५९ 
जनामध्ये करिब ४ हजार विद्यार्थी कक्षा ८ बाट मात्र छनोट भएको देखिन्छ । कक्षा ८ 
को अन्तिम नामावलीलाई प्रदेशगत रूपमा विश्लेषण गर्दा प्रदेश १ मा सबभन्दा कम ३ 
जना, प्रदेश २ मा ३२१ जना, बागमती प्रदेशमा ९६० जना, गण्डकी प्रदेशमा ११४, 
लुम्बिनी प्रदेशमा ५३५ जना, कर्णाली प्रदेशमा १५४ जना र सुदूरपश्चिम प्रदेशमा १,९१३ 
जना छनोट भएका थिए । यसरी छनोटमा परेका विद्यार्थीको जातीयता केलाउँदा सबभन्दा 
बढी ब्राह्मण/क्षेत्री १,६६१; त्यसपछि जनजाति १,१४३; दलित ७३५ र अन्य जातजातिमा 
४५८ जना छनोट भएको देखिन्छ (तालिका ३) । 

आ.व. २०७४/७५ को विपन्न लक्षित छात्रवृत्तिका लागि छानिएका कक्षा ११ को 
अन्तिम नामावलीमा केलाउँदा सबभन्दा बढी छात्रवृत्ति पाउनेमा ब्राह्मण/क्षेत्री भएको 
पाइयो । छात्रवतृ्ति पाउनेमा जम्माजम्मी १,२८१ जना विद्यार्थी परेकोमा ५६ प्रतिशत अर्थात ्
७१३ जना ब्राह्मण/क्षेत्री समुदायको भएको पाइयो । प्रदेशगत हिसाबले हेर्दा सबैभन्दा बढी 
सुदूरपश्चिम प्रदेश (करिब ५०%) का विद्यार्थीले र त्यसपछि बागमती प्रदेशका विद्यार्थी 
यो छात्रवतृ्ति पाउने सूचीमा परेको देखियो (तालिका ४) ।

तालिका ३ : आ.व. २०७४/७५ मा कक्षा ८ मा छात्रवतृ्ति पाउनेको प्रादेशिक 
तथा जातीय वर्गीकरण

प्रदेश दलित ब्राह्मण/क्षेत्री जनजाति अन्य जम्मा

१ ० ० ३ ० ३

२ २८ ९ १९ २६५ ३२१

बागमती ११४ १९८ ६४८ ० ९६०

गण्डकी ३१ ४४ ३८ १ ११४

लमु्बिनी १२१ ११७ १०४ १९३ ५३५

कर्णाली ४७ ८२ २५ ० १५४

सदुरूपश्चिम ३९४ १,२११ ३०६ २ १९१३

जम्मा ७३५ १,६६१ १,१४३ ४५८ ४,०००

स्रोत : विविसकोविस कार्यालयबाट उपलब्ध गराइएको विवरणका आधारमा तयार गरिएको ।

तालिका ४ : आ.व. २०७४/७५ मा कक्षा ११ को छात्रवतृ्ति पाउनेको प्रादेशिक 
तथा जातीय वर्गीकरण

प्रदेश

दलित ब्राह्मण/क्षेत्री जनजाति अन्य

जम्मा
विज्ञान

विज्ञान 

बाहेक
विज्ञान

विज्ञान 

बाहेक
विज्ञान

विज्ञान 

बाहेक
विज्ञान

विज्ञान 

बाहेक

१ ० ० १ ४ १ ५ ० ० ११

२ ० ४ ० ४ १ ३ १६ १७ ४५

बागमती २ ३४ १४ १०४ २४ १६९ ० १ ३४८

गण्डकी १ १ १२ ८ ६ ६ ० ० ३४

लमु्बिनी २ १९ २३ ६२ ४ १५ २० १ १४६

कर्णाली ० ९ २ ३० ० १२ ० ० ५३

सदुरूपश्चिम ७ ८८ ६४ ३८५ १७ ८० १ २ ६४४

 जम्मा १२ १५५ ११६ ५९७ ५३ २९० ३७ २१ १,२८१

स्रोत : विविसकोविस कार्यालयबाट उपलब्ध गराइएको विवरणका आधारमा तयार गरिएको ।

यसरी छात्रवतृ्ति पाउने सूचीमा परेका विद्यार्थीमध्ये कक्षा ९ मा कतिले छात्रवतृ्ति रकम 
पाए त्यसको यकिन तथ्यांक विविसकोविससँग पनि छैन । यो वर्ष केन्द्र र जिल्लाबाट समेत 

रकम वितरण भएकाले विद्यार्थी संख्या र विनियोजित भएको रकमको एकीकृत तथ्यांक 
उपलब्ध हुन नसकेको हो (गौतम २०७६ : ३) । समितिले दिएको जानकारी अनुसार आ.व. 
२०७४/७५ को कक्षा ९ देखि १२ सम्म विज्ञान बाहेकका विषय अध्ययन गर्ने विद्यार्थीमध्ये 
पहिलो वर्ष ५,१६६ र दोस्रो वर्ष ११,७८१ जना गरी कुल १६,९४७ जनाका लागि रकम 
वितरण भएको थियो । यसरी कक्षा ९ देखि १२ सम्म विज्ञान बाहेकका विषय अध्ययन 
गर्ने विद्यार्थीहरूको लक्ष्य अनुसार प्रगति हेर्दा ३३.८५ प्रतिशत मात्र देखिन्छ (चौहान 
२०७७) । त्यस्तै, कक्षा १० देखि १२ सम्म विज्ञान अध्ययन गर्ने ३,५०७ जनाको लागि 
रकम विनियोजन भएकोमा पहिलो वर्षको ६४६ र दोस्रो वर्षको ९४५ जनाको गरी कुल 
१,५९१ जना अर्थात् ४६ प्रतिशतले मात्र छात्रवतृ्ति पाए (चौहान २०७७) । यी विवरणले 
पहिलो वर्षमै छात्रवतृ्ति वितरण प्रभावकारी नभएको देखाउँछ । 

आ.व. २०७५/७६ मा छात्रवतृ्ति वितरण अवस्था 
शिक्षा तथा मानव स्रोत विकास केन्द्रले प्रकाशित गरेको फ्ल्यास रिपोर्ट, २०७५ अनुसार 
आ.व. २०७५/७६ मा कक्षा ८, १० र ११ मा गरी कुल ११ लाख १७ हजार ३८ जना 
विद्यार्थी अध्ययनरत रहेको देखिन्छ (सीईएचआरडी सन् २०१८) । माध्यमिक तह (कक्षा 
९–१२) मा पढ्ने विद्यार्थीहरूमध्ये ५३,५५९ गरिब विद्यार्थीलाई लक्षित गरी सरकारले रु. 
१ अर्ब ५१ लाख रकम विनियोजन गरेको थियो । विवसकोविसले आ.व. २०७५/७६ मा 
कक्षा ८, १० र ११ का विद्यार्थीलाई विपन्न लक्षित छात्रवतृ्तिका लागि फाराम भर्न सूचना 
जारी ग¥यो । सो सूचनापछि देश भरिका विद्यालयबाट ३ लाख १५ हजार विद्यार्थीले 
छात्रवतृ्तिका लागि आवेदन दिए । 

आवेदन दिएकामध्ये पीएमटी विधिबाट केलाउँदा ५४,९४६ जना विद्यार्थी पहिलो, 
दोस्रो र तेस्रो क्विन्टाइलभित्र परेका थिए ।4 तीमध्ये कक्षा ८ मा १०,२३६ जना विद्यार्थी 
पहिलो क्विन्टाइलमा परेको देखिन्छ । त्यस्तै, कक्षा १० का १६,९३७ जना र कक्षा ११ 
का २,५२२ जना विद्यार्थी पहिलो क्विन्टाइलमा परेका थिए (तालिका ५) । कक्षा ८ मा 
फाराम भरेका विद्यार्थीको हकमा पहिलो क्विन्टाइलमा पर्ने सबैले छात्रवतृ्ति पाउने व्यवस्था 
छ । कक्षा १० र ११ मा विज्ञान विषय अध्ययन गर्नेले दोस्रो क्विन्टाइल र अझ छात्राले 
तेस्रो क्विन्टाइलसम्म छात्रवतृ्तिका लागि योग्य हुन्छन् । विज्ञान विषय बाहेक अन्य विषय 
पढ्ने विद्यार्थीहरूमा पहिलो क्विन्टाइलमा परेका विद्यार्थी मात्र छात्रवतृ्ति पाउन योग्य हुन्छन् ।

4 क्विन्टाइल तथ्यांक शास्त्रमा प्रयोग हुने पदावली हो । यसमा समग्र जनसंख्या/स्याम्पललाई 
श्रेणीमा राखेर पाँच बराबर भाग (क्विन्टाइल) मा बाँडिन्छ । पहिलो क्विन्टाइलमा पर्ने विद्यार्थी 
भन्नाले विभिन्न सूचकहरूका आधारमा विद्यार्थीहरूलाई पाँच समूहमा बाँड्दा पाँचमध्ये सबैभन्दा 
विपन्न विद्यार्थीहरूको समूह भनेर बुझ्न सकिन्छ ।

विद्यार्थी छनोट र रकम वितरणको जिम्मा पाएको विविसकोविसका अनुसार १२,७२६ 
विद्यार्थीले मात्रै यस पटक छात्रवतृ्ति पाए, जसमध्ये कक्षा ९ मा ३,८५८ छात्रा र ३,०४० 
छात्र गरी कुल ६,८९८ जनाले पाए । त्यसै गरी कक्षा १० मा २,०४७ छात्रा र १,५२८ 
छात्र गरी कुल ३,५७५ जना र कक्षा ११ मा १,३७२ छात्रा र ८८० छात्र गरी कुल २,२५२ 
ले छात्रवतृ्ति पाएका थिए । यी विद्यार्थीलाई छात्रवतृ्ति वितरण गर्न साढे १७ करोड रुपैयाँ 
खर्च भएको देखिन्छ । यो वर्ष मात्र छात्रवतृ्तिका लागि विनियोजित रकममध्ये ८३ करोड 
रुपैयाँ “फ्रीज” (खर्च हुन नसकी फिर्ता गएको) भएको थियो । 

सरकारको शिक्षा तथा मानव स्रोत विकासले प्रकाशन गर्ने फ्ल्यास रिपोर्ट, २०७५ अनसुार 
कक्षा ८ मा ३.७ प्रतिशतले विद्यालय छोड्ने र ५.१ प्रतिशतले कक्षा दोहो¥याउने गरेको 
देखिन्छ (सीईएचआरडी सन् २०१८) । आ.व. २०७५/७६ मा कक्षा ८ मा पढिरहकेा पहिलो 
क्विन्टाइलमा परेका १०,२३६ विद्यार्थीमध्ये कक्षा छाड्ने र दोहो¥याउने संख्या (८.८%) 
सबैजना नै यही क्विन्टाइलमा पर्छन ्भनेर मान्ने हो भने पनि ९,३३६ जनाले छात्रवतृ्ति पाउनपुर्ने 
देखिन्छ । त्यस्तै, केन्द्रले प्रकाशन गरेको फ्ल्यास रिपोर्ट २०७५ अनुसार कक्षा १० मा पास 
दर ४९.२० प्रतिशत छ । कक्षा १० का १६,९३७ जनाले छात्रवतृ्ति पाउन योग्य रहेकोमा 
४९.२० प्रतिशतले (८,३३३) ले कक्षा ११ मा छात्रवतृ्ति पाउनुपर्ने दखेिन्छ (सीईएचआरडी 
सन् २०१८) । कक्षा ११ मा अध्ययनरत पहिलो क्विन्टाइलमा परेका २,५२२ जना विद्यार्थी 
समेत जोड्दा करिब २०,२०० विद्यार्थीले छात्रवतृ्ति पाउनुपर्ने दखेिन्छ । त्यस बाहके, कक्षा 
११ मा १० बाट पास भएकामध्ये ७ प्रतिशत विद्यार्थीले विज्ञान विषय लिएर पढ्ने गरेको 
तथ्यांक छ । दोस्रो क्विन्टाइलमा पर्ने १७,२२६ विद्यार्थीको ७ प्रतिशत (करिब १,२००) 
ले विज्ञान विषय अध्ययन गर्दा छात्रवतृ्ति पाउने विद्यार्थीको संख्या थप बढ्नु पर्नेमा आ.व. 
२०७५/७६ मा सबै कक्षा गरेर जम्मा १२,७२६ जना (करिब २३%) ले मात्रै छात्रवतृ्ति पाएको 
देखिन्छ (तालिका ६) । यी तथ्यले छात्रवतृ्ति कार य्ान्वयनमा ठूलो समस्या छ भन्ने पुष्टि गर्छ ।

तालिका ६ : २०७५/७६ छात्रवतृ्तिको छनोट सचूी र वितरण सचूी
क्विन्टाइल कक्षा ८ कक्षा १० कक्षा ११ जम्मा

पहिलो ११,११२ ७,७७० ३,७८५ २२,६६७

दोस्रो २१,६३६ १,३७७ २३,०१३

तेस्रो ९,६२० ६४१ १०,२६१

जम्मा ११,११२ ३९,०२६ ५,८०३ ५५,९४१

वितरित छात्रवतृ्ति संख्या ६,८९८ ३,५७५ २,२५२ १२,७२६

वितरित प्रतिशत २२.७४

स्रोत : विविसकोविस कार्यालयबाट उपलब्ध गराइएको विवरणका आधारमा तयार गरिएको ।

छात्रवतृ्ति कार य्ान्वयनमा देखिएका यस्ता समस्याबारे महालेखा परीक्षकको कार य्ालय 
(मलेपका) ले समेत प्रश्न उठाएको छ । मलेपकाको वार्षिक प्रतिवेदन, २०७७ का अनुसार 
आ.व. २०७५/७६ मा छात्रवतृ्ति वितरण गर्न साढे ९८ करोड रुपैयाँ बजेट व्यवस्था भएकोमा 
केन्द्रले विविसकोविसलाई आधाभन्दा कम रकम (करिब रु. ४८ करोड २७ लाख) निकासा 
गरेको थियो । सोमध्ये पनि करिब रु. २५ करोड खर्च नभएकोले समितिबाट सो रकम फिर्ता 
गर्न सुझाइएको छ । साथै, मलेपकाले छात्रवतृ्तिमा छनोट भएकामध्ये दरु्गम जिल्लाबाट न्यून 
आवेदन परेको भन्दै भौगोलिक अवस्था, विद्यार्थी संख्या, विपन्न वर्ग पहिचानको आधारमा 
मात्र छात्रवतृ्ति वितरण गरिनुपर्ने विषयलाई समेत उठाएको थियो (मलेपका २०७७) ।

 
आ.व. २०७६/७७ मा छात्रवतृ्ति वितरणको अवस्था 
आ.व. २०७६/७७ मा कक्षा ११ र १२ मा विज्ञान विषय अध्ययन गर्ने ८,७०५ जनाका लागि 
करिब २१ करोड रुपैयाँ विनियोजन गरिएको थियो । कक्षा ११ र १२ मै विज्ञान बाहकेका 
विषय अध्ययन गर्ने २९,८३६ जना विद्यार्थीका लागि करिब ५४ करोड रुपैयाँ विनियोजन 
गरियो । त्यस बाहके, कक्षा ९ र १० अध्ययन गर्ने ८७,०५१ जनाका लागि करिब ५२ करोड 
रुपैयाँ विनियोजन गरिएको थियो । यसरी आ.व. २०७६/७७ मा कुल १ लाख २५ हजार ५९२ 
विद्यार्थीका लागि करिब रु. १ अर्ब २७ करोड विनियोजन गरिएको थियो (तालिका ७) । 

तालिका ७ : आ.व. २०७६/७७ को लागि विनियोजित बजेट विवरण

कक्षा
विद्यार्थी 

सखं्या

प्रति विद्यार्थी 

रकम (रु.)

जम्मा विनियोजित 

रकम (रु.)

९ र १० ८७,०५१ ६,००० ५२,२३,०६,०००

११ र १२ विज्ञान ८,७०५ २४,००० २०,८९,२०,०००

११ र १२ विज्ञान बाहके अन्य विषय २९,८३६ १८,००० ५३,७०,४८,०००

जम्मा १,२५,५९२ १,२६,८२,७४,०००

स्रोत : विविसकोविस कार्यालयबाट उपलब्ध गराइएको विवरणका आधारमा तयार गरिएको ।

यसरी रकम विनियोजनपछि सामुदायिक विद्यालयमा कक्षा ८ र १० मा अध्ययनरत 
गरिब तथा विपन्न विद्यार्थीहरूले पीएमटी फाराम भर्न तथा सम्बन्धित विद्यालयहरूले भराउन 
पहिलो पटक मंसिर १६, २०७६ मा (गोरखापत्र २०७६क) र दोस्रो पटक माघ १६, २०७६ 
(गोरखापत्र २०७७ख) मा गोरखापत्रमा सूचना प्रकाशित गरियो । सो सूचना अनुरूप ३ 
लाख ८ हजार ८९ जनाले छात्रवतृ्तिका लागि आवेदन दिए । यसरी फाराम भर्नेमध्ये कक्षा 
८ मा पहिलो क्विन्टाइलमा १४,५५६ र कक्षा १० को पहिलो क्विन्टाइलमा १०,०७२ जना

परेको देखिन्छ (तालिका ८) । त्यस्तै, कक्षा १० को दोस्रो क्विन्टाइलमा पर्ने विद्यार्थीको 
संख्या २४,८७५ थियो । करिब ८.८ प्रतिशत विद्यार्थीले विद्यालय छोड्ने तथा कक्षा 
दोहो¥याउने र ती विद्यार्थी पहिलो क्विन्टाइलमा पर्छन् भन्ने मानेर सो संख्या घटाउँदा पनि 
कक्षा ९ का १३ हजारभन्दा बढी विद्यार्थीले छात्रवृत्ति पाउनुपर्ने थियो । कक्षा १० को 
पहिलो क्विन्टाइलमा परेका विद्यार्थीमध्ये ४९.२ प्रतिशत विद्यार्थी उत्तीर्ण हुन्छन् भनेर मान्ने 
हो भने पनि करिब ५ हजार विद्यार्थीले कक्षा ११ मा अध्ययन गर्दा छात्रवतृ्ति पाउनुपर्ने 
देखिन्छ । त्यसै गरी कक्षा १० का दोस्रो क्विन्टाइलका २४,८७५ विद्यार्थीमध्ये ४९.२० 
प्रतिशत उत्तीर्ण हुँदा र त्यसमध्ये ७ प्रतिशतले विज्ञान विषय लिएर अध्ययन गर्दा आउने 
संख्या (८ सयभन्दा बढी) ले विपन्न विद्यार्थी छात्रवतृ्ति पाउने देखिन्छ । यसरी समग्रमा 
आ.व. २०७६/७७ मा कम्तिमा पनि १९ हजार विद्यार्थीले छात्रवतृ्ति पाउनुपर्ने देखिन्छ ।

शिक्षा तथा मानव स्रोत विकास केन्द्रले २०७६/७७ को विपन्न लक्षित छात्रवृत्ति 
पाउन योग्य विद्यार्थीहरूको सूची २०७६ असोजमा प्रकाशित गरेको थियो । नामावली 
प्रकाशनसँगै, सधै ँझै,ँ विद्यार्थीहरूको खाता खोलेर पठाउन विद्यालयहरूलाई निर्देशन पनि 
दिइएको थियो । धेरै विद्यालयहरूले खाता पनि खोलेर अपडेट गरिसकेका थिए । तर 
छात्रवतृ्ति रकम विद्यार्थीको खातामा गएन । पछि विश्वव्यापी कोरोना महामारीका कारण 
देखाउँदै सबै रकम फ्रीज गरियो र सो वर्ष कसैले पनि छात्रवतृ्ति रकम पाएनन् । 

चालु आ.व. २०७७/७८ मा छात्रवतृ्तिको व्यवस्था
चालु आ.व. २०७७/७८ मा विपन्न लक्षित छात्रवतृ्तिका लागि अघिल्लो वर्षभन्दा कम 
रकम विनियोजन गरिएको छ । यस वर्ष सरकारले करिब ८६ करोड रुपैयाँ छुट्ट्याएको छ 
(तालिका ९) । वैशाख २०७७ मै विद्यार्थी छनोट गरी रकम वितरण गर्नुपर्ने थियो । गत 
वर्ष पीएमटी भरेका विद्यार्थीहरूको नतिजा असोजमा सार्वजनिक गरियो र तिनै विद्यार्थीलाई 
यो आर्थिक वर्षमा छात्रवतृ्ति दिन तयारी भएको बताइन्छ । 

तालिका ९ : आ.व. २०७७/७८ को लागि विनियोजित बजेट विवरण

कक्षा विद्यार्थी सखं्या
प्रति विद्यार्थी 

दर (रु.)

जम्मा विनियोजित 

रकम (रु.)

९ ५७,०५१ ६,००० ३४,२३,०६,०००

११ र १२ विज्ञान ६,७०५ २४,००० १६,०९,२०,०००

११ र १२ विज्ञान बाहकेका विषय १९,८३६ १८,००० ३५,७०,४८,०००

जम्मा ८३,५९२ ८६,०२,७४,०००

स्रोत : विविसकोविस कार्यालयबाट उपलब्ध गराइएको विवरणका आधारमा तयार गरिएको ।

चालू आर्थिक वर्षमा कक्षा ९ का ५७,०५१ विपन्न विद्यार्थीका लागि वार्षिक रु. ६ 
हजारका दरले करिब ३४ करोड रुपैयाँ विनियोजन गरिएको छ (तालिका ९)  । कक्षा 
११ र १२ मा विज्ञान विषय पढ्ने ६,७०५ विद्यार्थीका लागि प्रति विद्यार्थी वार्षिक रु. 
२४ हजारका दरले करिब १६ करोड र विज्ञान बाहेकका विषय अध्ययन गर्ने १९,८३६ 
विद्यार्थीलाई १८ हजारका दरले करिब ३६ करोड विनियोजन गरिएको छ । तर, यो वर्ष 
पनि विगतका वर्षमा झै ँ करोडौ ँ रकम फ्रीज हुने सम्भावना देखिन्छ । 

विपन्नतासगँ नजोडिने विपन्न लक्षित छात्रवतृ्ति 
नेपाल जीवनस्तर सर्वेक्षण (सन् २०१०/११) अनुसार नेपालमा गरिबीको रेखा मुनिको 
जनसंख्या २५.२ प्रतिशत छ (सीबीएस सन् २०११) । अनि, धनी र गरिब बीचको 
खाडल अझ गहिरिँदै गैरहेको छ । विपन्न भित्रका पनि विपन्नमा दलितहरू पर्छन् । ४२ 
प्रतिशत दलितहरू गरिबीको रेखामुनि छन् । उच्च शिक्षामा पहुँचको अवस्था विश्लेषण 
गर्दा सबैभन्दा धनी समूहको परिवारका विद्यार्थीको “ग्रस एटेन्डेन्स रेट” (जीएआर) अति 
गरिबको जीएआरभन्दा ७८ गुणाले बढी देखिन्छ । पहिलो क्विन्टाइलमा पर्ने विद्यार्थी 
(अति गरिब) को जीएआर ०.६५ छ भने पाँचौ ँ क्विन्टाइलमा पर्ने विद्यार्थी (धनी) को 
जीएआर ५०.८५ छ (चौहान २०७६) । 

वि.सं. २०६८ को जनगणनाले देशका पाँच वर्ष वा सोभन्दा माथिल्लो उमेरका 
६५.९४ प्रतिशत व्यक्ति साक्षर देखाएको छ । यसमा पुरुषको साक्षरता दर ७५.१ प्रतिशत 
छ भने महिलाको ५७.४ प्रतिशत छ । जातिगत हिसाबले केलाउँदा ब्राह्मण/क्षेत्रीको 
साक्षरता दर ७६.०३ प्रतिशत देखिन्छ भने दलितको ५२.४८ प्रतिशत मात्र । दलितभित्र 
पनि पहाडी दलित र तराई दलितको साक्षरता दरमा ठूलै भिन्नता छ । पहाडी दलितको 
साक्षरता दर (६१.९३%) राष्ट्रिय औसतको हाराहारी छ भने तराई दलितको साक्षरता 
दर राष्ट्रिय औसतको आधा नजिक (३४.५०%) छ (सीबीएस सन् २०१४) । यसै गरी 
नेपालमा माध्यमिक तह (९–१२) कक्षा उत्तीर्ण गर्ने र स्नातक तहभन्दा माथिको शिक्षा 
प्राप्त गर्नेहरूको जातीयता केलाउने हो भने त्यहाँ पनि ब्राह्मण/क्षेत्रीको उपस्थिति बलियो 
र दलितको उपस्थिति निम्छरो देखिन्छ । 

दलित, जनजाति र महिलाको शिक्षा तथा साक्षरता दरमा बितेका केही वर्षयता 
उल्लेखनीय प्रगति भएको छ । तर, अन्य जात समूहका तुलनामा विपन्न, दलित, सीमान्तकृत 
तथा लोपोन्मुख समुदायका तथा अपांगता भएका विद्यार्थीहरूको शिक्षाको पहुँचमा अझ ै
थुप्रै तगारा छन् । गरिबीको कारणले विद्यार्थीहरू भर्ना नहुने, भर्ना भइहाले पनि नियमित 
नहुने र बीचमै पढाइ छाड्ने समस्या पनि उत्तिकै छ । अपवाद बाहेक विपन्न परिवारका 
विद्यार्थीहरूले नै प्रायः अध्ययन छाड्ने र असफल हुने देखिएका छन् ।

नेपालका सात प्रदेशमध्ये सबभन्दा बढी विपन्न प्रदेश २ मा बस्छन् । आर्थिक वर्ष 
२०७६/७७ मा विपन्न लक्षित छात्रवतृ्तिका लागि आवेदन फाराम भर्ने जम्मा ३ लाख १६ 
हजार ३०९ विद्यार्थीमध्ये २४,९२५ जना पहिलो क्विन्टाइलमा सूचीकृत भए । तालिका 
१० मा प्रदेशगत हिसाबले बहुआयामिक गरिबीको प्रतिशत र पहिलो क्विन्टाइलमा परेका 
विद्यार्थीको संख्या दिइएको छ । बहुआयामिक गरिबीमा सबभन्दा तल पर्ने कर्णाली प्रदेशबाट 
विपन्न लक्षित छात्रवतृ्ति सूचीको पहिलो क्विन्टाइलमा जम्मा ६ प्रतिशत विद्यार्थी मात्र 
परेका छन् । त्यस्तै, गरिबीको सूचीमा दोस्रो स्थानमा रहेको प्रदेश २ का विद्यार्थीहरूले 
पनि सुदूरपश्चिम प्रदेशको तुलनामा निकै कम (१७%) मात्र छात्रवृत्ति पाउने देखिन्छ । 
सुदूरपश्चिम प्रदेशमा बहुआयामिक गरिबीको प्रतिशत करिब ३४ मात्र छ तर सो प्रदेशबाट 
पहिलो क्विन्टाइलमा पर्ने विद्यार्थीको संख्या ४३ प्रतिशत छ (तालिका १०) । यसले 
विपन्न लक्षित छात्रवतृ्ति विपन्नतासँग खासै नजोडिएको देखाउँछ । 

तालिका १० : आ.व. २०७६/७७ मा छात्रवतृ्तिका लागि परेको आवेदन र 
प्रदेशगत गरिबीको अवस्था 

प्रदेश
बहुआयामिक 

गरिबी प्रतिशत

कुल 

आवेदन

पहिलो 

क्विन्टाइल

पहिलो क्विन्टाइलको 

प्रतिशत

१ १९.६७ ६१,९२९ १,९३२ ८

२ ४७.८९ ६२,१६२ ४,१८० १७

बागमती १२.२४ ३७,३८२ ३,३३९ १३

गण्डकी १४.१९ ३४,७८२ १,२०६ ५

लमु्बिनी २९.९२ ५६,९७९ २,१२२ ९

कर्णाली ५१.२२ १६,८५० १,४४८ ६

सदुरूपश्चिम ३३.५६ ४६,२२५ १०,६९८ ४३

 जम्मा ३,१६,३०९ २४,९२५ १००

स्रोत : विविसकोविस कार्यालयबाट उपलब्ध गराइएको विवरणका आधारमा तयार गरिएको ।

माथिका सरकारी तथ्यांकले समग्र दलित र त्यसमा पनि मधेसी दलितको शैक्षिक 
स्थिति कमजोर रहेको देखाउँछ । तर विपन्न लक्षित छात्रवृत्ति पाउने लाभग्राहीमा पनि 
दलितहरूको संख्या न्यून रहेको देखिन्छ । विपन्न लक्षित छात्रवतृ्तिमा आवेदन दिएकामध्ये 
पहिलो क्विन्टाइलमा परेकाहरूको सूची केलाउँदा सबभन्दा बढी ब्राह्मण/क्षेत्री समुदायका 

४१ प्रतिशत, जनजातिका २७ प्रतिशत, दलित समुदायका १८ प्रतिशत र अन्य समुदायका 
१४ प्रतिशत विद्यार्थी भएको देखिन्छ (तालिका ११) । 

तालिका ११ : आ.व. २०७६/७७ मा पहिलो क्विन्टाइलमा परेका विद्यार्थीको 
प्रादेशिक तथा जातीय वर्गीकरण 

प्रदेश
पहिलो क्विन्टाइलमा 

पर्ने विद्यार्थी
ब्राह्मण/क्षेत्री जनजाति अन्य दलित

दलित विद्यार्थीको 

प्रतिशत

१ १,९३२ ३८० १,१०६ १७९ २६७ १३.८

२ ४,१८० ११२ ६५३ २,५२१ ८९४ २१.४

बागमती ३,३३९ ६४१ २,२६० १०२ ३३६ १०.१

गण्डकी १,२०६ २१५ ६२७ ३९ ३२५ २६.९

लमु्बिनी २,१२२ ३७४ १,०३५ ३०३ ४१० १९.३

कर्णाली १,४४८ १,०२३ ९० ५७ २७८ १९.२

सदुरूपश्चिम १०,६९८ ७,३७० १,०१० ३२६ १,९९२ १८.६

जम्मा २४,९२५ १०,११५ ६,७८१ ३,५२७ ४,५०२ १८.१

प्रतिशत  १०० ४१ २७ १४ १८

स्रोत : विविसकोविस कार्यालयबाट उपलब्ध गराइएको विवरणका आधारमा तयार गरिएको ।

सबै प्रदेशमा गरी पहिलो क्विन्टाइलमा परेका विद्यार्थीमध्ये दलित विद्यार्थीको औसत 
प्रतिशत १८ भएको माथिको तालिकाले देखाउँछ । प्रदेशहरू बीचमा तुलना गर्ने हो भने 
सबैभन्दा थोरै दलित बागमती प्रदशेबाट (१०%) र सबैभन्दा बढी गण्डकी प्रदेशबाट (२७%) 
पहिलो क्विन्टाइलमा परेको देखिन्छ । प्रदेश नम्बर २ बाट पहिलो क्विन्टाइलमा परेका 
विद्यार्थीमध्ये २१ प्रतिशत दलित भएको देखिन्छ । प्रदेश २ का जिल्लालाई केलाउने हो 
भने सबैभन्दा धेरै विद्यार्थी सप्तरीबाट १,३३० जना पहिलो क्विन्टाइलमा परेका छन् भने 
सबैभन्दा थोरै पर्साबाट जम्मा छ जना । जातिगत हिसाबले केलाउँदा दलितको सबैभन्दा 
कमजोर उपस्थिति (१०%) बाराबाट देखिन्छ । प्रतिशतका हिसाबले सबैभन्दा राम्रो तथ्यांक 
पर्सा जिल्लाको देखिन्छ, तर त्यहाँ जम्मा छ जना विद्यार्थीको मात्र पहिलो क्विन्टाइलमा 
नाम निक्लेको छ । सिराहा र सप्तरीमा क्रमशः ३० र २५ प्रतिशत दलित विद्यार्थीको नाउँ 
पहिलो क्विन्टाइलको सूचीमा परेको छ (तालिका १२) । 

तालिका १२ : आ.व. २०७६/७७ को पहिलो क्विन्टाइलमा परेका प्रदेश २ का 
विद्यार्थीमा दलितको जिल्लागत उपस्थिति 

जिल्ला
पहिलो क्विन्टाइलमा परेका विद्यार्थी पहिलो क्विन्टाइलमा परेका दलित विद्यार्थी

छात्रा छात्र जम्मा छात्रा छात्र जम्मा प्रतिशत

सप्तरी ७६० ५७० १३३० १९० १४७ ३३७ २५

सिराहा ४३८ २७५ ७१३ १२० ९१ २११ ३०

धनषुा १६७ १५९ ३२६ २५ ३० ५५ १७

महोत्तरी ३११ २८८ ५९९ ४५ ६६ १११ १९

सर्लाही २५६ १९४ ४५० ३७ ४९ ८६ १९

रौतहट २७३ २५६ ५२९ २६ ४४ ७० १३

बारा १४८ ७९ २२७ १२ १० २२ १०

पर्सा ० ६ ६ ० २ २ ३३

कुल २,३५३ १,८२७ ४,१८० ४५५ ४३९ ८९४

स्रोत : विविसकोविस कार्यालयबाट उपलब्ध गराइएको विवरणका आधारमा तयार गरिएको ।

विपन्न लक्षित छात्रवतृ्ति भनिए पनि समग्र रूपमै विपन्न भनेर मानिएका दलितहरूले 
यो छात्रवृत्तिमा उचित अवसर नपाउनुमा योग्यता छनोट सूचकहरूको प्रयोगमा भएको 
कमजोरी प्रमुख हो (थप तल) । उदाहरणका लागि बिजुली या चुलो या चर्पी वा स्वास्थ्य 
चौकीसम्म पुग्न लाग्ने दूरी, विप्रेषण (रेमिटान्स) जस्ता सूचकले गर्दा मधेसका दलित 
पनि योग्यता सूचीबाट बाहिर पर्ने देखियो । त्यस बाहेक, प्रदेश र स्थानीय सरकार वा 
विद्यालयका हर्ताकर्ताहरूको तल्लो तप्कालाई सहयोग गर्नमा अरुचिका कारण विपन्न 
हुँदाहुँदै पनि मधेसी दलित छात्रवतृ्ति पाउनबाट वञ्चित छन् ।5 

5 आर्थिक वर्ष २०७५/७६ मा प्रदशे २ को सामाजिक विकास मन्त्रालय र शिक्षा निर्देशनालयका 
दुई जना कर्मचारीले विपन्न लक्षित छात्रवतृ्ति कार य्ान्वयन गर्न विद्यार्थी वित्तीय सहयोग कोषबाट 
तालिम लिएका थिए । तर प्रदेश २ का अस्थायी राजधानी रहेको धनुषा जिल्लाबाट एक जना 
विद्यार्थीले पनि छात्रवतृ्ति पाएनन् । प्रदेश २ का मुख्यमन्त्री लालबाबु राउतलाई भेटेर (माघ १, 
२०७६) दलित अगुवाहरूको एक टोलीले “बेटी पढाउ, बेटी बचाउ अभियान” का लागि प्रदेश 
२ ले जति बजेट विनियोजन गरेको छ, त्योभन्दा बढी बजेट विपन्न लक्षित छात्रवतृ्ति कार य्ान्वयन 
गर्न लगाएर पाउन सकिन्छ, र अझ ती पाउने विद्यार्थीमध्ये ६० प्रतिशतभन्दा बढी छोरीको खातामा 
तीन महिनाभित्र सीधै पैसा जान्छ भनेर बुझाउने प्रयास गरेका थिए । तर उक्त कुरा मुख्यमन्त्रीले 
बुझेनन्, या बुझ्नै चाहेनन् । बरु सोही दिन एक निजी इन्टरनेट कम्पनीको व्यावसायिक वदृ्धिका 

विपन्न लक्षित छात्रवतृ्ति लक्षित-वर्गसम्म नपुग्नुका कारण 
विगत तीन आर्थिक वर्षमा विपन्न लक्षित छात्रवृत्तिको कार्यान्वयनको अवस्था बारेको 
माथिको विवरणले निराशाजनक चित्र प्रस्तुत गर्छ  । छात्रवतृ्ति कार्यक्रमले अपेक्षित उपलब्धि 
हासिल गर्न नसक्नुका संरचनात्मक तथा प्राविधिक कारण छन् । यसले कार्यक्रम शुरू गर्दा 
यस्ता संरचनात्मक तथा प्राविधिक कारणले छात्रवतृ्ति कार्यान्वयनमा पार्न सक्ने प्रभावबारे 
राम्रोसँग नसोचिएको प्रस्ट हुन्छ । उल्लेखनीय लगानी गरे पनि छात्रवतृ्ति कार्यक्रम लक्षित 
समूहसम्म पुग्न नसक्नुका कारणहरूबारे यो खण्डमा चर्चा गरिएको छ । 

लक्षित समूहसम्म सचूना नपुग्नु 
विपन्न लक्षित छात्रवतृ्तिले अपेक्षित सफलता प्राप्त नगर्नुमा एउटा मुख्य कारण लक्षित समूह 
या सम्बन्धित निकायसम्म सूचना नपुग्नु हो । विविसकोविसले केन्द्रबाट प्रसारण हुने रेडियो 
मार्फ त पीएमटी फाराम भर्न सूचना सम्प्रेषण गर्छ  । तर यो सूचना लक्षित समूहसम्म पुग्दैन । 
एक त, रेडियो सुन्ने बानी पहिलेको दाँजोमा घटेको छ । दोस्रो, छात्रवतृ्तिबारे रेडियोबाट 
बज्ने सूचना मूलतः नेपाली भाषामा छन्, जबकि प्रदेश २ का ग्रामीण भूभागमा नेपाली 
भाषामा बज्ने रेडियो कार्यक्रम खासै सुनिदैन ।6 पछिल्लो समय प्रत्येक जसो जिल्लामा 
स्थानीय भाषामा समाचार सहित सूचना सम्प्रेषण गर्ने स्थानीय रेडियो सञ्चालनमा भए 
पनि छात्रवतृ्तिबारे स्थानीय रेडियोमा र स्थानीय भाषामा सूचना सम्प्रेषण भएको पाइँदैन । 

तेस्रो, छात्रवतृ्तिबारे गोरखापत्र दैनिकमा सूचना सम्प्रेषण गरिन्छ, तर प्रदेश २ लगायत 
नेपालका अधिकांश ठाउँमा जिल्ला सदरमुकाम बाहेक अन्यत्र गोरखापत्र पुग्दैन । दलित 

लागि बिमा गर्ने छोरीलाई तीन महिना इन्टरनेट “फ्री” वाला स्किम प्रोत्साहन र कार्यान्वयन गर्नतर्फ  
लागे । भर्खर जन्म लिएकी छोरीलाई इन्टरनेट प्राथमिकता हो कि कक्षा ८ र १० पढ्ने छोरीलाई 
वार्षिक ६ हजारदेखि २४ हजार रकम तीन महिनाभित्र छोरीको खातामा पैसा जाने कुरा प्रमुख 
हो ? प्रयास गर्ने हो भने प्रदेश २ का करिब १० हजार छात्राका लागि विपन्न लक्षित छात्रवतृ्तिबाट 
१२ करोड रुपैयाँ उपलब्ध हुन सक्छ । यसले शिक्षाका लागि सीमान्तकृत समूहका बालबालिकाले 
पाउने छात्रवतृ्तिप्रति प्रदेश सरकार गम्भीर छैन भन्ने संकेत गर्छ  । त्यति मात्र नभएर विपन्न लक्षित 
छात्रवतृ्ति कार य्ान्वयनमा आएपछि मावि तहमा अध्ययनरत दलित, सीमान्तकृत, अपांगता भएका 
विद्यार्थीहरूले यसअघि पाउँदै आएको छात्रवतृ्ति समेतबाट उनीहरू वञ्चित भएका छन्  । विपन्न 
लक्षित छात्रवतृ्ति कार य्ान्वयनमा आएपछि यसअघि कक्षा ८–१० मा करिब ६० हजार विद्यार्थीहरूले 
वार्षिक ५०० देखि १,७०० रुपैयाँसम्म छात्रवतृ्ति पाउँदै आएकोमा सोबाट वञ्चित भएका छन् । 
अहिले स्थानीय तह मार्फ त कक्षा ८ सम्मका विद्यार्थीहरूका लागि मात्रै छात्रवतृ्ति गइरहेको छ । 
शिक्षामा समावेशीकरण र मधेशको स्थितिबारे थप हेर्नुहोस् कुशियैत (२०७०) ।

6 रेडियो सुन्ने संस्कृति बारे यो अनुसन्धाताले प्रदेश २ का ग्रामीण इलाकामा पाएको व्यक्तिगत 
अनुभवको आधारमा ।

सरोकार मञ्च नेपालले प्रदशे २ का २५ पालिकाका ३९१ विद्यालयका प्रअ तथा शिक्षकसँग 
गरेका विभिन्न अन्तर्क्रिय ामा करिब ७० प्रतिशतभन्दा बढीले छात्रवतृ्तिबारे सूचना नपाएको 
बताएका थिए ।7 यो छात्रवतृ्ति अन्तर्गत कुन तहको विद्यार्थीले के-कति रकम पाउँछन् भन्ने 
जानकारी समेत प्रअहरूलाई नभएको पाइयो ।8 

चौथो, छात्रवतृ्तिबारे पालिकाहरूमा सूचना गए पनि त्यहाँका सूचना अधिकृत/पालिका 
प्रमुख वा शिक्षा शाखाले छात्रवतृ्तिको सूचना जनप्रतिनिधिलाई र विद्यालयहरूलाई जानकारी 
नगराएको देखियो । उदाहरणका लागि, सप्तरीको विष्णुपुर गाउँपालिका र धनुषाको 
बटेश्वर गाउँपालिकामा सम्पर्क  गर्दा शुरूमा ती दुवै पालिकाका सूचना अधिकृतले सूचना 
नआएको भन्दै पन्छिन खोजेका थिए । तर जब पालिकाको ईमेल हेर्न भनियो तब दुवै 
पालिकामा छात्रवृत्तिको लागि फाराम भर्नेबारे सूचना आएको भेटियो ।9 जनप्रतिनिधि 
समक्ष छात्रवतृ्तिबारे बेलैमा सूचना पुगेको भए उनीहरूले आ-आफ्ना क्षेत्रका विद्यालयमा 
यसको जानकारी दिन सम्भावना रहन्थ्यो ।10 

जिल्लास्थित शिक्षा विकास तथा समन्वय इकाई तथा संघीय मामिला तथा स्थानीय 
विकास मन्त्रालय मार्फ त पनि स्थानीय निकायहरूमा छात्रवतृ्तिको फाराम भर्न र छात्रवतृ्ति 
कार य्ान्वयन गर्न पत्राचार गर्दै आएको पाइन्छ । त्यस्तै, मानव स्रोत विकास केन्द्रले विद्यालय 
शिक्षा सम्बन्धी गतिविधि सरकारी दैनिक गोरखापत्रमा प्रत्येक महिनाको १ गते र १५ गते 
प्रकाशित गर्दै आइरहेका छन् । तर गाउँ/नगरपालिका र विद्यालयले यतातर्फ  ध्यान नदिँदा 
पनि विपन्न विद्यार्थीहरू छात्रवतृ्ति पाउनबाट वञ्चित भइरहेका छन् । कतिपय विद्यालयलाई 
अपूर्ण सूचना पुगेको छ । विपन्न लक्षित छात्रवतृ्ति सीमित जातजाति/लिंगका लागि मात्रै 
रहेको भन्ने बुझाइका कारण पनि विद्यार्थीहरू छात्रवतृ्ति पाउनबाट वञ्चित भएको देखिन्छ । 

7 यी अन्तर्क्रिय ा कार्यक्रम पुस १–फागुन ३०, २०७६ सम्म भएका थिए ।
8 सिराहाको लहान नगरपालिकाको वरमान मावि गौछारीका रामविनय यादवसँग मंसिर 

२०७६ मा गरिएको कुराकानी ।
9 फागुन १३, २०७५ मा विष्णुपुर गाउँपालिकाका अध्यक्ष निलाम्बर यादवले सूचना अधिकारी 

अरुण साहलाई विपन्न लक्षित छात्रवतृ्तिबारे सोधीखोजी गरेपछि बल्ल ईमेल भेट्टिएको थियो ।
10 त्यस बाहके, विद्यार्थीहरू छनोट भए तापनि छनोट भएको जानकारी विद्यार्थीहरूले नपाएका 

घटना पनि छन् । विविसकोविसले विद्यार्थीका अभिभावको मोबाइल नम्बरमा एसएमएस गरिदिन तर 
अभिभावकहरू अशिक्षित भएकाले एसएमएसबाट आएको सूचना बेवास्ता गर्ने पनि देखिएको छ ।

प्राविधिक तथा दक्ष जनशक्तिको अभाव 
विपन्न लक्षित छात्रवतृ्तिको विवरण इन्टरनेटमा भर्नुपर्छ  । प्रदेश २ का अधिकांश विद्यालयमा 
अनलाइन फाराम भर्न सक्ने दक्ष जनशक्ति र इन्टरनेट जोडिएका कम्प्युटरको अभाव छ ।11 
कतिपय विद्यालयमा अनलाइन फाराम भर्न सक्ने जनशक्ति भइहाले पनि इन्टरनेटमा सहज 
पहुँच नहुँदा विद्यालयले आवश्यक विवरण भर्न टाढासम्म धाउनुपर्ने हुन्छ । विद्यालयमा 
मात्र होइन कतिपय स्थानीय निकायसँग पनि अनलाइन फाराम भर्न चाहिन दक्ष जनशक्ति 
छैन ।12 कहिलेकाहिँ तोकिएको वेबसाइटमा आउने समस्याले समेत फाराम भर्नमा समस्या 
आउँछ । जस्तै, अनलाइन डाटाबेस (इमिस)13 मा भएको नाम र बैंक विवरण नमिल्दा पनि 
छात्रवतृ्ति वितरणमा जटिलता उत्पन्न भएको छ । कक्षा ९ मा पाउने छात्रवतृ्तिका लागि 
कक्षा ८ मै फाराम भर्नुपर्छ  । तर, कतिपय विद्यार्थीले कक्षा ८ बाट कक्षा ९ मा जाँदा नाम 
परिवर्तन गर्ने, विद्यालयले विद्यार्थीको विवरण भर्दा “हिज्जे” मा ध्यान नदिनाले इमिसमा 
भएको विवरण तथा बैंकको खातामा देखिने विवरण फरक पर्दा विद्यार्थीको खातामा रकम 
जम्मा नभएको पाइएको छ ।14 परोहा नगरपालिका, रौतहटका शिक्षा शाखा संयोजक 
कृष्ण प्रसाद जैसवाल भन्छन् :

11 सामुदायिक माध्यमिक तथा निम्न माध्यमिक विद्यालयका लागि साझेदारी कार्यक्रम 
अन्तर्गत सरकारले १ लाख ४० हजार अनुदान दिन र ६० हजार विद्यालयले बेहोर्ने गरी पाँच 
ओटा कम्प्युटर सेट, प्रिन्टर र इन्टरनेटको व्यवस्था समेत गर्नुपर्ने नीति अवलम्बन गरेको थियो । 
यसरी प्राप्त गरेका कम्प्युटरको दक्षतापूर्वक प्रयोग गर्न सक्ने शिक्षकको व्यवस्था विद्यालय स्वयले 
गर्नुपर्ने प्रावधान थियो । तर कतिपय विद्यालयले यसरी प्राप्त रकमबाट नयाँ कम्प्युटर नकिनर 
आफूसँग भएको पुरानै कम्प्युटर देखाउने र सो रकम शिक्षकको तलब भत्ता लगायत अन्य क्षेत्रमा 
खर्च गर्ने गरेको पाइन्छ । साथै, कतिपय विद्यालयमा कम्प्युटर चलाउन सक्ने शिक्षक, बिजुली र 
इन्टरनेटको सुविधा नभएकाले कम्प्युटर प्रयोग विहीन भएको पाइन्छ । शिक्षा, विज्ञान तथा प्रविधि 
मन्त्रालयको तथ्यांकले देशभर लगभग १० हजार जति सामुदायिक विद्यालयमा मात्र कम्प्युटर 
उपलब्ध भएको देखाए पनि ती शिक्षण सिकाइमा प्रयोग भएका छन् कि छैनन् जानकारी छैन । 
कम्प्युटर उपलब्ध यी विद्यालयमध्ये पनि केवल १२ प्रतिशत जति विद्यालयमा मात्र इन्टरनेट 
सुविधा छ भन्ने देखिन्छ (शर्मा २०७७) ।

12 सप्तरी, सिराहा र धनुषा स्थित विभिन्न विद्यालयका शिक्षक र प्रअसँग मंसिर-पुस २०७७ 
मा गरिएको कुराकानी ।

13 पीएमटी फाराम भरेपछि इमिसको वेबसाइट https://iemis.doe.gov.np मा विद्यार्थीको 
तथ्यांक अपलोड गर्नुपर्छ  । यसरी अपलोड भएको सूचनासँग बैंकमा भएको विवरण (हिज्जे आदि) 
नमिल्दा समस्या आउने गरेको छ ।

14 यो समस्यालाई विविसकोविसका कार्यकारी निर्देशक दिवाकर ढुङ्गेलले समेत उठाएका 
छन् । अनलाइन फाराम भर्दा हुने प्राविधिक त्रुटि (नामको हिज्जे फरक पर्ने, अनलाइन फाराम र 

विद्यालयहरूलाई अझै इमिस भर्न समस्या छ । यसबारे धेरै प्रअ अनभिज्ञ छन्, 
थोरै मात्र जानकार छन् । यो यथार्थ हो । विद्यालयका प्रअहरूले इमिस भर्दा 
हेलचक्र्याइँ गर्छन् । जसले गर्दा इमिस र स्कू लको तथ्यांक मिल्दैन । इमिसमा 
विद्यार्थीबारे एउटा सूचना हुन्छ । स्कू लको रेकर्डमा अर्कै  हुन्छ, बैंकको खातामा 
झन् अर्कै  हुन्छ । विद्यालयहरूले “साइबर”15 बाट इमिस भर्न लगाउँछन्, जसले 
गर्दा स्कू लको जुन डाटा छ, सो मुताबिक इमिस भरिँदैन । इमिस खोलेर प्रिन्ट गर्ने 
क्षमता विद्यालयसँग छैन । यसमा अर्को समस्या के देखियो भने हामीले गत वर्ष 
फाराम अपलोड गर्दागर्दै समय नै बित्यो । दुई ओटा विद्यालयको त अपलोड भयो 
तर दईु ओटाको अपलोड भएन । यसले गर्दा पीएमटी फाराम भरेका विद्यार्थीहरूले 
पनि छात्रवतृ्ति पाउन सकेनन् ।16 

विद्यार्थीहरूको फाराम भर्न प्रअहरूलाई पटक-पटक मोबाइलमा एसएमएस समेत 
पठाइएको हुन्छ । तर कतिपय विद्यालयका प्रअलाई मोबाइलमा एसएमएस हेर्न समेत 
आउँदनै । गढीमाई नगरपालिका, रौतहटका सचूना अधिकृत कृष्णकान्त प्रसाद यादव भन्छन् :

मेरो बुबा आफै प्रअ हुनुहुन्छ । उहाँको मोबाइल त छ तर राम्ररी मोबाइल चलाउन 
आउँदैन । एसएमएस हेर्न आउँदैन । उहाँलाई यस्तो कार्यक्रमबारे कसरी जानकारी 
हुन्छ त ? इमिस फाराम भर्ने कार्य विद्यालयको हो । तर अहिले धेरै जसो विद्यालयले 
साइबर मार्फ त उनीहरूलाई केही रकम दिएर भराइएको पाएको छ । टेक्नोलोजीको 
यो युगमा स्कू लहरूमा एउटा प्रविधि जान्ने शिक्षक व्यवस्था गर्नुपर्छ  अनि मात्र 
यस्ता कार्यक्रम सफल हुन सम्भव हुन सक्छ ।17 
 

इमिसमा विद्यालयको सहज पहुचँ नहुनु 
शिक्षा तथा मानव स्रोत विकास केन्द्रले सबै विद्यालयको इमिस डाटाबेसमा पहुँच भएको 
भने तापनि त्यस्तो देखिएको छैन । विगतमा कतिपय विद्यालयका विवरण स्रोत-व्यक्ति 
मार्फ त भराउने गरिएकोमा हाल स्रोत-व्यक्तिको व्यवस्था नै नभएकोले कतिपय विद्यालय 
अन्योलमा छन् । इमिस अपडेट गर्न शिक्षा तथा मानव स्रोत विकास केन्द्रले पटक-पटक 

बैंकको खाताको नाम फरक पर्ने) र त्यसले निम्त्याउने झञ्झटले गर्दा कतिपय विद्यालयले फाराम 
नै नभर्ने गरेको उनले बताएका थिए (गौतम २०७६) । 

15 इन्टरनेट, कम्प्युटर टाइपिङ, प्रिन्टिङ लगायतका विभिन्न सेवा प्रदान गर्ने निजी व्यवसाय । 
16 जैसवालसँग मंसिर २०७६ मा गौरमा गरिएको कुराकानी ।
17 यादवसँग मंसिर ३०, २०७६ मा गौरमा गरिएको कुराकानी । 

सूचना जारी गरे पनि कतिपय विद्यालयले समयमै इमिस अपडेट गरेको पाइँदैन ।18 पुस 
१३, २०७५ मा डाटाबेस हेर्दा इमिस अपडेट नगर्ने विद्यालयको संख्या ६,९३२ थियो । 
त्यस्तै, २०७६ सालमा पनि २ हजारभन्दा बढी विद्यालयले इमिस अपडेट गरेका थिएनन् । 

कतिपय विद्यालयलाई आफ्नो विद्यालयको इमिस आईडी र पासवर्ड समेत थाहा हुँदैन । 
प्रदेश २ का सप्तरी, सिराहा, धनुषा र महोत्तरीमा करिब २९० जना प्रअहरूसँग गरिएको 
छलफलको क्रममा धेरैले आफ्नो विद्यालयको इमिस आईडी र पासवर्ड थाहा नभएको 
सुनाएका थिए । सप्तरीको विष्णुपुर गाउँपालिका, धनुषाको सबैला नगरपालिका र सप्तरीको 
कञ्चनरूप नगरपालिकाका विद्यालयका प्रअहरूले विद्यालयको इमिस आईडी थाहा भए 
पनि पासवर्ड थाहा नभएको बताएका थिए । सामुदायिक विद्यालयमध्ये एक तिहाइभन्दा 
बढीले इमिस नै अपडेट नगरेका कारण हजारौ ँ विद्यार्थी विपन्न लक्षित छात्रवतृ्तिका लागि 
आवेदन दिन योग्य समेत भएनन् । विपन्न लक्षित छात्रवतृ्ति कार य्ान्वयन नहुनुमा इमिसको 
वेबसाइटबाटै पीएमटी अपडेट गर्नुपर्ने बाध्यता एउटा मुख्य कारण हो । 

विपन्न लक्षित छात्रवतृ्ति विद्यालय तहमा कार य्ान्वयन भएको तीन वर्ष बित्दा समेत 
प्रअ तथा शिक्षकहरूलाई कुनै अभिमुखीकरण गरिएको पाइँदैन । विविसकोविसले 
सात ओटै प्रदेशका एक-एक ठाउँमा शिक्षा विकास तथा समन्वय इकाई र सामाजिक 
विकास मन्त्रालयका सामाजिक शाखा हेर्ने कर्मचारीहरूलाई विपन्न लक्षित छात्रवतृ्तिबारे 
अभिमुखीकरण गरेको पाइन्छ । तर ती तालिम लिएका कर्मचारीले विपन्न लक्षित 
छात्रवृत्तिबारे पालिकाका कर्मचारी र विद्यालयका प्रअ/शिक्षकलाई जानकारी दिन वा 
अभिमुखीकरण गरेको देखिँदैन । यसले गर्दा धेरै विद्यालयका प्रअ तथा जनप्रतिनिधिहरूमा 
छात्रवतृ्तिबारे पर य्ाप्त जानकारी छैन । दलित सरोकार मञ्च, नेपालले आ.व. २०७५/७६ 
मा प्रदेश २ का १२ पालिका र आ.व. २०७६/७७ मा २५ पालिकाका प्रअ तथा 
जनप्रतिनिधिलाई पीएमटीबारे जानकारी र फाराम भर्ने तालिम दिएको थियो । त्यसपछि 
ती पालिकाबाट छात्रवतृ्ति पाउने विद्यार्थीको संख्या बढेको थियो । प्रदेश २ बाट आ.व. 
२०७६/७७ मा पहिलो क्विन्टाइलमा पर्ने विद्यार्थीमध्ये ५० प्रतिशत मञ्चले तालिम दिएका 
२५ पालिकाका विद्यार्थी थिए ।19 

18 शिक्षा तथा मानव स्रोत विकास केन्द्रले समय समयमा इमिस अपडेट नगर्ने विद्यालयको 
नाम समेत प्रकाशन गर्दै आइरहेको छ । केन्द्रको वेबसाइटमा पुस १३, २०७५ सम्म विद्यालयको 
नामनामेसी भएका तर विद्यार्थी समेतका तथ्यांक विवरण अपलोड नभएका विद्यालयहरूको 
विवरण सार्वजनिक गरेको थियो ।

19 दलित सरोकार मञ्च नेपालका सूचना अधिकारी सुनिल सरबरियासँग मंसिर १०, २०७७ 
मा गरिएको कुराकानी ।

विद्यालयले विपन्नभन्दा आफ्नालाई प्राथमिकता दिनु
कतिपय विद्यालयका प्रअले छात्रवतृ्ति सम्बन्धी सूचना लुकाउने या सूचना सबै विद्यार्थीलाई 
जानकारी नगराई नजिकका सीमित नातेदारलाई मात्र सूचित गरेको पनि पाइयो । उदाहरणका 
लागि, सर्लाही जिल्लाको बालगोविन्द जनता मावि पिपरियाका प्रअ ललिन्द्र ठाकुरले 
कक्षा ११ मा आफ्नो भतिजो नागेन्द्र ठाकुर हजामको छात्रवृत्ति फाराम मात्रै अपलोड 
गरेका थिए । अन्य विद्यार्थीले सो थाहा पाई विविसकोविसमा उजुरी गरेपछि समितिले 
छानबिन समेत गरेको थियो ।20 त्यसै गरी, विद्यालयका प्रअ तथा शिक्षकले आफ्ना 
नजिकका विद्यार्थीलाई पीएमटी फाराम भराउँदा उनीहरू “गरिब” ठहरिऊन् र छात्रवतृ्ति 
पाऊन् भनेर गलत तथ्य उल्लेख गरी फाराम भर्ने गरेको समेत पाइयो । सप्तरीको विष्णुपुर 
गाउँपालिकास्थित जनता माध्यमिक विद्यालय, खुरहरियामा नियमित रूपमा अध्ययन 
गर्ने गरिब विद्यार्थीहरूको छात्रवतृ्ति पाउने सूचीमा नाम आएन, तर संस्थागत विद्यालयमा 
अध्ययन गर्ने तर परीक्षा चाहिँ सरकारी विद्यालयबाट दिन सम्पन्न विद्यार्थीहरूको नाम 
छात्रवृत्ति पाउने सूचीमा आयो । यसमा नियमित विद्यार्थीका अभिभावकले प्रश्न गरे, र 
छात्रवतृ्ति रकम फिर्ता गर्न भने । विवाद बढ्दै गयो र सो विषय गाउँपालिकाको बैठकको 
विषय बन्यो । गाउँपालिकाको बैठकले जसको नाममा छात्रवतृ्ति आएको हो उनीहरूलाई 
नै सो छात्रवतृ्ति दिन गरी निर्णय ग¥यो (बक्स १) ।

फारामको सत्यापन जाँच्न झञ्झटिलो प्रक्रिया
वास्तविक विपन्न विद्यार्थीहरूले छात्रवतृ्ति पाऊन् भनेर स्थानीय सरकार र विद्यालयलाई 
जिम्मेवार बनाउन खोजिए पनि त्यसको प्रभावकारी कार य्ान्वयन भएको देखिँदैन । विद्यार्थीले 
भरेको पीएमटी फाराममा अभिभावकको हस्ताक्षर सहित वडा कार य्ालयबाट वडाध्यक्षले 
सिफारिस गरेपछि विद्यालयका प्रअले रुजु गर्नुपर्ने प्रावधान राखिएको छ । तर यो प्रावधान 
प्रभावकारी रूपमा कार्यान्वयन भएको देखिँदैन । उदाहरणका लागि, मिथिला नगरपालिका, 
धनुषाका वडाध्यक्ष कृष्णकुमार भन्छन् :

 
गत वर्ष [वि.सं. २०७६ मा] एउटा विद्यार्थीले म कहाँ विपन्न लक्षित फाराम लिएर 
सिफारिस गर्न आएको थियो । त्यो विद्यार्थीले मलाई “वडाध्यक्षज्यू यो फाराममा 
सही गर्दिनुस्” भन्यो । मैले फाराम हेरे ँ । आफ्नो नाम लेखेर सही मात्र गरेको 
थियो । फाराममा केही भरेको थिएन । मैले भने—ँ“यो फाराम राम्ररी भरेको छैन, 
सबै भरेर ल्याउनू । फाराममा प्रअको सही गराएर ल्याएपछि म सही गरिदिन्छु  ।” 

20  विविसकोविसका कार्यक्रम अधिकृत तारा चौहानसँग वैशाख २०७६ मा गरिएको 
कुराकानी ।

मलाई थाहा थिएन, विपन्न लक्षित फाराम के हो भन्ने । मैले विद्यार्थीलाई सोध्दा 
उसले फाराम प्रअले दिएको र यो फाराम भरेर वडा अध्यक्षको सही गराएर ल्याऊ 
भनेको बतायो ।21 

बक्स १
मिथिला विहारी नगरपालिका वडा नम्बर ३ का रवीन्द्र रजक कक्षा १० पास गरी 
कक्षा ११ मा भर्ना हुँदैछन् । उनले कक्षा १० मा हुँदा विपन्न लक्षित छात्रवृत्तिका 
लागि फाराम भरेका थिए । मधेसी दलित रवीन्द्रको परिवारको बस्नका लागि दुई धुर 
जग्गा छ, तर खेतीयोग्य जमीन छैन । उनको परिवारमा आमा, बा, एक दिदी र दुई भाइ 
छन् । दिदीको विवाह भैसकेको छ । रवीन्द्रका हजुरबाले आफ्नो जीवनको महत्त्वपूर्ण 
समय दिल्ली-पन्जाबमा कृषि मजदूरी गरेर बिताए । आर्थिक रूपमा अति विपन्न र 
सामाजिक रूपमा वहिष्कृ त रवीन्द्र अगाडि पढ्न चाहन्छन् । त्यसैले उनले विपन्न 
लक्षित छात्रवृत्तिको फाराम भरेका थिए । तर विविसकोविसले निकालेको छात्रवृत्ति 
पाउनेको सूचीमा रवीन्द्रको नाम निस्किएन । उनको “स्कोर” ९५७.७ भएको देखिन्छ । 
सो स्कोरको आधारमा रवीन्द्रको नाम पहिलो क्विन्टाइलको सूचीमा आउनुपर्ने हो । 
सबै “क्राइटेरिया” पूरा गर्दा पनि नाम ननिस्कनुलाई उनी परिणाम निकाल्दा विभेद 
गरिएको भनेर बुझ्छन् । 

सोही नगरपालिका वडा नम्बर २ का सतेन्द्र राउतले मिथिलेश्वर मौवाही माविबाट 
कक्षा १० उत्तीर्ण गरेका छन् । उनले पनि कक्षा १० मा पढ्दा विपन्न लक्षित छात्रवतृ्तिको 
फाराम भरेका थिए । सीमान्तकृत समुदायका सतेन्द्रको परिवारको आर्थिक अवस्था 
दयनीय छ; उनीहरूको खेतीयोग्य जमीन छैन । उनका बा, आमा दुवै कृषि मजदूर हुन् । 
सतेन्द्रका बाको छोरालाई पढाउने धोको छ । सतेन्द्र आफै पनि थप पढ्न चाहन्छन् । 
विपन्न लक्षित छात्रवृत्ति फारामबाट उनले अगाडि पढ्न भरथेग हुने आशा गरेका 
थिए । तर उनको नाउँ पनि छात्रवतृ्ति पाउनेको सूचीमा अटाएन । “मसँगै फाराम भरेको 
साथीको नाम छात्रवतृ्तिमा निस्कियो, तर मेरो निस्केन ,” उनी भन्छन् । उनको नाम किन 
निस्किएन उनले थाहा पाएका छैनन् । 

विविसकोविसले आ.व. २०७५/७६ मा सबै पालिकाहरूलाई छात्रवृत्ति पाएका 
विद्यार्थीहरूमध्ये कम्तीमा १० प्रतिशत विद्यार्थीहरूको फाराम स्थलगत रूपमा रुजु गरेर 

21 कृष्णकुमारसँग मंसिर २०७६ मा भएको कुराकानी ।

पठाउन परिपत्र गरेको थियो । तर जम्मा छ ओटा पालिकाले मात्रै रुजु गरेर पठाएका थिए ।22 
वडाका सयौ ँविद्यार्थीहरूको घरको आर्थिक विवरण वडा कार य्ालयमा नहुने र छात्रवतृ्तिको 
लागि तत्काल सिफारिस गर्नुपर्ने अभिभावकका दबाबले पनि फारामको सत्यापन गर्न गाह्रो 
हुने गरेको वडाध्यक्षहरूको भनाइ छ ।23 विद्यालयहरूले विद्यार्थीहरूको विवरण सत्यापन 
गर्ने र समितिले पनि त्यसैलाई आधार मानी छात्रवतृ्ति वितरण गर्ने व्यवस्थाले गर्दा पाउनुपर्ने 
विद्यार्थीले भन्दा अन्यले छात्रवतृ्ति पाउने सम्भावना पनि उत्तिकै देखिन्छ ।
 
छात्रवतृ्ति फाराम भर्नमा विद्यालयको अरुचि
छात्रवतृ्तिको फाराम फोटोकपी गर्नेदेखि भरेको फाराम इमिसमा अपलोड गर्न समय लाग्ने 
भए पनि विद्यालयलाई उक्त कार्य गर्न कुनै सहयोग नहुने भएकोले कतिपय विद्यालयहरूले 
फाराम भर्न अरुचि देखाएको पाइन्छ । सिराहाको धनगढीमाई नगरपालिका भित्रका 
विद्यालयका प्रअहरूले नगरपालिकाले विपन्न लक्षित छात्रवृत्ति फाराम अपलोड गर्न 
कम्तीमा एउटा विद्यार्थीको २० रुपैयाँ दिनुपर्ने माग गरेका थिए । नगरपालिकाका प्रमुख 
हरिनारायण चौधरीले विद्यालयका एक जना शिक्षकलाई विपन्न लक्षित फाराम अपडेट 
गर्न नै जिम्मेवारी दिन गरी काम गर्न निर्देशन दिएपछि प्रअहरूले तत्काल केही नभने पनि 
बिनासेवा-सुविधा छात्रवतृ्ति कार्यान्वयनमा समस्या हुने जिकिर गरेका थिए । यस्तै समस्या 
धनुषाको विदेह नगरपालिकामा पनि आयो । त्यहाँका प्रअ तथा शिक्षकहरूले विपन्न 
लक्षित छात्रवतृ्तिको फाराम भर्न र अपलोड गर्न नगरपालिकाले आर्थिक सहयोग गर्नुपर्ने माग 
गरेपछि नगरपालिकाले नगर कार य्ालयका एक जना सूचना अधिकृत सहित दुई जनालाई 
विद्यालयले भरेर ल्याएको पीएमटी फारामलाई इमिस वेबसाइटमा अपलोड गर्ने जिम्मेवारी 
दिएको थियो । दलित सरोकार मञ्च नेपालले विपन्न लक्षित छात्रवतृ्ति कार य्ान्वयन गर्न 
प्रदेश २ का २५ पालिकाका प्रअ तथा कम्प्युटर शिक्षकसँग गरेको अन्तर्क्रिय ामा अधिकांश 
प्रअले “विद्यालयलाई लिनुदिनु केही नभएको तर फोकटको टेन्सन” झेल्नुपर्ने अवस्था 
रहेको बताएका थिए (हेर्नुहोस्, बक्स २) । 

विपन्न विद्यार्थीको नाममा पठाइएको रकममा अनियमितता नहोस् भनेर छात्रवृत्ति 
पाउने विद्यार्थीको रकम विद्यार्थीकै खातामा सीधै पठाउने व्यवस्था गरिएको छ । कतिपय 
विद्यालय/प्रअ आफूलाई भन्दा पनि विद्यार्थीलाई मात्र फाइदा हुने भएकाले छात्रवतृ्ति फाराम 

22  विविसकोविसका कार्यक्रम अधिकृत तारा चौहानसँग वैशाख २०७६ मा गरिएको 
कुराकानी । 

23 धनुषाका मिथिला बिहारी नगरपालिका वडाध्यक्ष कृष्णकुमारले मंसिर २०, २०७६ मा 
दलित सरोकार मञ्च नेपालले विपन्न लक्षित फाराम भर्न आयोजना गरिएको तालिममा अभिव्यक्त 
गरेको विचार ।

भराउनमा सक्रिय देखिन्नन् । आफू अनुकूल नभएका विद्यार्थीको खातामा सोझै रकम जाने 
गरेकोले पनि केही विद्यालय फाराम भर्न इच्छु क नदेखिएको बुझियो । कतिपय अवस्थामा 
विद्यालयले छात्रवतृ्तिमा नाम परेको थाहा पाएपछि विद्यालयहरूले चेक नै लिन र सीमित 
रकम मात्र विद्यार्थीलाई दिन गरेको समेत पाइएको छ । सिन्धुलीको एउटा विद्यालयले 
विद्यार्थीबाट रु. १० हजारको दरले लिएको प्रमाण भेटिएपछि शिक्षा मन्त्रालयले कारबाही 
पनि गरेको थियो (भट्ट २०७७) । 

बक्स २
धनषुाको सबैला नगरपालिकामा कक्षा ८ सञ्चालन हुने एक दर्जनभन्दा बढी विद्यालयमध्ये 
कुनैले पनि आर्थिक वर्ष २०७५/७६ मा विपन्न लक्षित छात्रवृत्तिका लागि पीएमटी 
फाराम भरेका थिएनन् । दलित सरोकार मञ्च नेपाललाई सबैला नगरपालिकाका 
नगरप्रमुखले आफ्ना नगर भित्रका विद्यालयलाई पीएमटी अपडेट गर्न सीप विकासमा 
सहयोग गर्न आग्रह गरेपछि मञ्चले नगर भित्रका कक्षा ८ भन्दामाथि कक्षा चल्ने सबै 
विद्यालयका प्रअ तथा कम्प्युटर चलाउने शिक्षकहरूको भेला नगरभित्रकै सबभन्दा 
पुरानो विद्यालयको रूपमा रहेको सरस्वती माविमा गरेको थियो । त्यहाँ भेला भएर 
शिक्षक तथा प्रअ कसरी इमिस भर्ने भनेर सिकिरहेका थिए । सरस्वती माविका प्रअलाई 
“गत वर्ष पीएमटी सूचना नपाएर नभर्नु भएको हो कि” भनेर सोध्दा उक्त विद्यालयका 
प्रअले यो अनुसन्धातालाई कान नजिक ल्याउन इशारा गर्दै भने, “किन थाहा नहुनु ? 
पीएमटीबारे थाहा त थियो तर विद्यालयलाई केही फाइदा नहुने अनि छात्रवतृ्ति रकम 
पनि विद्यार्थीको खातामा सीधै जाने भएपछि भरिएन ।” 

विद्यार्थी स्थानान्तरण हुदँाका समस्या 
छात्रवतृ्तिमा छनोट हुने विद्यार्थी अर्को कक्षामा जाँदा विद्यालय परिवर्तन वा जिल्ला परिवर्तन 
गरेमा विद्यार्थीहरूको खाताको विवरण भर्न पहिलेकै विद्यालयमा जानुपर्ने समस्या छ । 
उदाहरणका लागि कैलालीमा छनोट भएका विद्यार्थी सर्लाहीमा अध्ययन गर्नु परेमा खाता 
नम्बर तथा अध्ययन निरन्तरताको विवरण भर्न कैलालीमै जानुपर्छ  । अझ, आधारभूत 
विद्यालयमा कक्षा ८ मा अध्ययनरत रहदँा छात्रवतृ्ति पाउनेमा सूचीकृत भएका विद्यार्थी कक्षा 
९ मा अध्ययन गर्न अर्को स्कू ल/स्थानमा जानैपर्छ । यसरी अर्को विद्यालयमा अध्ययन गर्न 
जाँदा बैंकमा खाता खोलेर अपडेट गर्दा झमेला हुने दखेिन्छ । त्यस्तै, कक्षा १० मा विपन्न 
लक्षित छात्रवतृ्ति पाएका विद्यार्थीहरू कक्षा ११ मा अध्ययन गर्न अरू विद्यालयमा जाँदा समेत 
इमिस अपडेट गर्न समस्या हुने गरेको पाइएको छ । धेरै माध्यमिक विद्यालयमा कक्षा १० 

सम्म पढाइ हुने र १२ कक्षासम्म पढाइ हुने विद्यालयमै पनि ११ कक्षा पढ्न थुप्रै विद्यार्थीले 
स्कू ल परिवर्तन गर्ने दखेिएको छ । यी सबै विद्यार्थीले आफ्नो विवरण भर्न पहिले छनोट भएकै 
स्कू लमा जानुपर्ने बाध्यताले पनि कतिपय विद्यार्थीहरू छात्रवतृ्तिबाट वञ्चित भएका छन् । 

योग्यता निर्धारण गर्ने सचूकहरूको समस्या 
विद्यार्थीले पीएमटी फाराम भरेर गरिब भएको पुष्टि भएपछि मात्र छात्रवतृ्तिका लागि छनोटमा 
पर्छन् । तर पीएमटीका सूचक नै समस्यामलूक दखेिएका छन् । केही पीएमटी सूचक निम्न 
छन् : १) घरको बाहिरी गारोमा प्रयोग भएको प्रमुख निर्माण सामग्री; २) छानामा प्रयोग 
भएको प्रमखु निर्माण सामग्री; ३) घरको जग; ४) चर्पी; ५) प्रकाशको व्यवस्था; ६) विगत 
एक वर्षभित्र परिवारले वैदेशिक रोजगारीबाट रकम पाए-नपाएको; ७) खाना पकाउन 
प्रयोग भएको चलुो; ८) उपयोग गरेको सुविधा; ९) स्थायी ठेगानाबाट स्वास्थ्य चौकीसम्म 
जान लाग्ने समय; १०) स्थायी ठेगानाबाट अस्पतालसम्म जान लाग्ने समय; ११) स्थायी 
ठेगानाबाट पक्की सडकसम्म जान लाग्ने समय; १२) खानेपानीको स्रोत; १३) जम्मा परिवार 
संख्या; १४) निजी विद्यालयमा अध्ययनरत दिदीबहिनीहरूको संख्या; १५) आमा बाबुको 
शैक्षिक स्तर; आदि (हरे्नुहोस्, अनुसूची २) । अहिले सरकारले/विद्युत प्राधिकरणले विपन्न 
दलितलाई निःशलु्क विद्युत मिटर जडान गरिदिन कार्यक्रम सञ्चालन गरिरहकेो छ । त्यस्तै, 
कतिपय दलित वस्तीमा वैकल्पिक ऊर्जा प्रवर्धकले गोबर ग्यास/सुधारिएको चलुो र स्थानीय 
सरकारहरूले ग्यास चलुो उपलब्ध गराएका छन् । खलुा दिसा-मकु्त क्षेत्र बनाउन शौचालय 
समेत निर्माण गरिदिएका छन् । घरमा बिजुली बत्ती, ग्यास चलुो, शौचालय छ भनेर फाराममा 
उल्लेख गर्ने बित्तिकै छात्रवतृ्ति पाउने सम्भावना कम हुन्छ । पहाड र मधेशमा विद्यालय र 
स्वास्थ्य चौकीको दरूीका लागि एउटै सूचक राखिएको छ । जसले पहाडलाई भन्दा मधेशलाई 
बेफाइदामा पार्छ । पछिल्लो समय दलित विपन्न समदुाय समेत ॠण काढेर वैदशेिक रोजगारीमा 
जाने चलन छ । पीएमटी फाराममा वैदेशिक रोजगारीबाट परिवारले पैसा पाएको उल्लेख 
गर्दा पनि छात्रवतृ्ति पाउने सम्भावना न्यून हुने देखिन्छ । त्यस बाहेक, मुलुक संघीयतामा 
गैसकेपछि स्थानीय सरकारहरूको सीमा परिवर्तन भएको छ; पहिलेका कतिपय गाविसहरू 
नगरपालिकाका वडामा रूपान्तरण भएका छन्, जसले “स्कोर” निर्धारणमा फरक पार्छ  । 
तर यो परिवर्तन अनुरूप विविसकोविसले आफ्ना सूचकांकहरू परिमार्जन गरेको देखिँदनै । 

निष्कर्ष
समग्रमा विद्यालय तहमा वितरण गरिन विपन्न लक्षित छात्रवतृ्ति, छात्रवतृ्ति कार य्ान्वयनको 
अवस्था र छात्रवतृ्ति कार्यक्रम कार य्ान्वयनका समस्याबारे यो लेखमा चर्चा गरियो । शिक्षा 
मन्त्रालय, शिक्षा विकास तथा मानव स्रोत केन्द्रले विश्व बैंकको ॠण सहयोगमा २०७४ सालबाट 

विपन्न सामाजिक समहूका बालबालिकालाई विद्यालयको पहुचँमा ल्याउन, टिकाउन तथा समग्र 
सिकाइ उपलब्धि सधुार गर्न विपन्न लक्षित छात्रवतृ्ति कार्यक्रम शरुू ग¥यो । कक्षा ९ दखेि १२ 
सम्म अध्ययन गरिरहकेा गरिब तथा विपन्न वर्गका विद्यार्थीलाई वार्षिक रूपमा शैक्षिक सत्र 
शरुू हुनअुगाडि वितरण गरिन यो छात्रवतृ्ति घर/परिवारको महत्त्वपरू्ण परिसचूकमध्ये उपभोग 
खर्चसँग प्रत्यक्ष सम्बन्ध राख्ने प्रतिनिधि सचूक र गरिबी मापन सर्वेक्षणबाट प्राप्त परिसचूकको 
तथ्यांकीय विधि संयोजन गरी तयार पारिएको “प्रोक्सी मिन्स टेस्टिङ” (पीएमटी) को आधारमा 
वितरण गर्ने गरिन्छ । छात्रवतृ्ति कार्यक्रम कार य्ान्वयनबारे विगत तीन आर्थिक वर्षमा उपलब्ध 
भएका तथ्यांक/विवरणले छात्रवतृ्तिका लागि विनियोजित रकमको आधाभन्दा कम मात्र 
खर्च भई विनियोजित रकमको ठूलो हिस्सा “फ्रीज” भएको दखेिएको छ । साथै, छात्रवतृ्ति 
जतिले पाउनपुर्ने हो उनीहरूमध्ये आधाले पनि छात्रवतृ्ति पाएको दखेिएन । विपन्नभित्र रहकेा 
सामाजिक समहूमध्ये “अति विपन्न” (उदाहरण तराईका दलित) ले तलुनात्मक रूपमा छात्रवतृ्ति 
कम पाएका छन ् । यसले विपन्न लक्षित छात्रवतृ्ति कार य्ान्वयनको दरुवस्थालाई चित्रित गर्छ ।

छात्रवतृ्ति वितरण प्रक्रिया झञ्झटिलो र प्राविधिक भएकाले छात्रवतृ्ति कार्यक्रमले गति 
लिन सकेको छैन । कार्यक्रम शरुू गर्नु अगाडि छात्रवतृ्तिको कार्यान्वयनमा आइपर्ने सम्भावित 
जटिलताबारे धरैे सोचिएको दखेिएन । उदाहरणका लागि दलित तथा विपन्न परिवारमा छात्रवतृ्ति 
सम्बन्धी सचूना कुन भाषामा, कस्ता प्रविधि (माध्यम) प्रयोग गरी कस्ता संस्थागत संरचना 
मार्फ त पु¥याउने भन्नेबारे छात्रवतृ्ति कार य्ान्वयनको चरणमा ध्यान दिइएको देखिँदैन । त्यसै 
गरी, छात्रवतृ्तिमा आउने रकम सोझै विद्यार्थीको खातामा जाने भएकाले पनि यो कार्यक्रमप्रति 
विद्यालय/प्रअहरू त्यति अग्रसर भएको पाइएन । कतिपय अवस्थामा विद्यालयहरू स्वयले सचूना 
लकुाउने, नजिकका नातेदारहरूको मात्र छात्रवतृ्तिको सचूना प¥ुयाई फाराम भर्न लगाउने गरेको 
पनि दखेियो । विद्यार्थीहरू उपल्लो कक्षा चढ्ने क्रममा विद्यालय/स्थान परिवर्तन गर्नुपर्ने र सो 
क्रममा छात्रवतृ्ति पाउन झञ्झट हुने दखेिएको छ । समग्रमा, ठूलो रकम खर्चिएर प्राविधिक रूपमा 
विपन्नसम्म पगु्ने लक्ष लिएको छात्रवतृ्ति लक्षित समहूसँग पगुेको छ त भन्नेमै प्रश्न उठेको छ । 

धन्यवाद 
यो लेखका लागि अनुसन्धान गर्न डेनमार्क को विदेश मन्त्रालयको आर्थिक सहयोग तथा 
डानिडा फेलोसिप सेन्टरद्वारा कार्यान्वित एवं मार्टिन चौतारी, काठमाडौ ँविश्वविद्यालय तथा 
आर्हुस विश्वविद्यालय (डेनमार्क ) को सहकार्यमा सञ्चालित “नेपालको शिक्षामा सार्वजनिक 
वित्तको गतिशीलता” परियोजनाको सहयोग रह्यो । लेखको मस्यौदा तयार गर्न सहयोग 
गर्ने सुनिल सरवरिया, राजकुमार पासवान, अनिताकुमारी खंग, प्रमीला कुमारी पासवान, 
रुख गुरुङ, भवानीश्वर गौतम र सन्जिला तामाङप्रति आभारी छु । साथै, मेहनतपूर्वक लेख 
सम्पादन गरिदिनु भएकोमा देवेन्द्र उप्रेती र लोकरञ्जन पराजुलीप्रति कृतज्ञ छु । 

३, २०२१ मा हेरिएको ।

मलेपका (महालेखा परीक्षकको कार य्ालय) । २०७७ । महालेखापरीक्षको सन्ताउन्न ौँ वार्षिक 
प्रतिवेदन, २०७७ । काठमाडौ ँ : मलेपका । 

शर्मा, उत्तम । २०७७ । नेपालमा दूर तथा अनलाइन शिक्षणको सम्भावना वास्तविक 
अवस्था, चुनौती र गर्नुपर्ने कार्यहरू । https://nagariknews.nagariknetwork.
com/opinion/208202-1587715740.html?click_from=trending मा 
उपलब्ध; चैत १२, २०७७ मा हेरिएको ।

श्री ५ को सरकार । २०६२ । विद्यार्थी वित्तिय सहयोग कोष विकास समितिको (गठन) 
आदेश, २०६२ । काठमाडौ ँ : शिक्षा तथा खेलकुद मन्त्रालय ।

अनुसचूी २ : पीएमटी फाराम


